ՏԵՂԵԿԱՆՔ- ՀԻՄՆԱՎՈՐՈՒՄ
«Հյուսիսային միջանցքի արդիականացման ծրագրի շրջանակներում լիցենզավորման ենթակա գործունեություն իրականացնելու թույլտվություն տալու մասին» ՀՀ կառավարության որոշման ընդունման

	1. Իրավական ակտի ընդունման անհրաժեշտությունը
	Սույն որոշման ընդունման նպատակն է «Սուսանգ Ինջինիրինգ Կո» ՍՊԸ և «Կորեա Կոնսալթնս ինթերնեյշնլ Կո» ՍՊԸ» համատեղ ձեռնարկության մասնակիցներ «Սուսանգ Ինջինիիրինգ Կո» և «Կորեա Կոնսալթնս ինթերնեյշնլ Կո»  (Կորեայի Հանրապետություն) ընկերություններին թույլատրել Հյուսիսային միջանցքի արդիականացման ծրագրի ներքո Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում՝ Դեբետ գետի վրա, նոր կամրջի կառուցման բաղադրիչի շրջանակներում իրականացնել «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 17-րդ կետի 4-րդ ենթակետով նախատեսված «Շինարարության որակի տեխնիկական հսկողություն» գործունեությունը՝ տրանսպորտային բնագավառում:

	  2. Կարգավորման հարաբերությունների ներկա վիճակը, առկա խնդիրները և առաջարկվող լուծումը
	Հայաստանի Հանրապետության և Վերակառուցման և զարգացման եվրոպական բանկի (ՎԶԵԲ) միջև 2012 թվականի նոյեմբերի 23-ին ստորագրվել է վարկային համաձայնագիր, որի շրջանակներում իրականացվում է Հյուսիսային միջանցքի արդիականացման ծրագիրը: Ծրագրի բաղադրիչներից մեկն է Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում Դեբետ գետի վրա նոր կամրջի կառուցումը (այսուհետ՝ Ծրագիր): 
Ծրագրի շրջանակներում նոր կամրջի նախագծման աշխատանքների և շինարարության նկատմամբ տեխնիկական հսկողություն իրականացնելու նպատակով Ծրագիրն իրականացնող կազմակերպության և «Սուսանգ Ինջինիրինգ Կո» ՍՊԸ և «Կորեա Կոնսալթնս ինթերնեյշնլ Կո» ՍՊԸ» համատեղ ձեռնարկության միջև 30.05.2018թ. կնքվել է տեխնիկական վերահսկողության պայմանագիր:
 «Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում:
	«Լիցենզավորման մասին» ՀՀ օրենքի  43-րդ հոդվածի 2-րդ մասի աղյուսակի 17-րդ կետի 4-րդ ենթակետի համաձայն՝ «Շինարարության որակի տեխնիկական հսկողություն » գործունեության տեսակը ենթակա է լիցենզավորման: 
«Սուսանգ Ինջինիիրինգ Կո» և «Կորեա Կոնսալթնս ինթերնեյշնլ Կո»  ընկերությունները Կորեայի Հանրապետության օրենդրության պահանջների համաձայն ունեն անհրաժեշտ կարողություններ (հիմքերը կցվում է) տրանսպորտային բնագավառում «Շինարարության որակի տեխնիկական հսկողություն» գործունեության տեսակով զբաղվելու համար: 
	Հիմք ընդունելով վերոգրյալը՝ առաջարկվում է «Սուսանգ Ինջինիիրինգ Կո» և «Կորեա Կոնսալթնս ինթերնեյշնլ Կո»  (Կորեայի Հանրապետություն) ընկերություններին թույլատրել Ծրագրի շրջանակներում ՀՀ տարածքում զբաղվել «Շինարարության որակի տեխնիկական հսկողություն» գործունեության տեսակով: 

3. Իրավական ակտի կիրարկման դեպքում ակնկալվող արդյունքը. 
	Իրավական ակտի ընդունման արդյունքում «Սուսանգ Ինջինիիրինգ Կո» և «Կորեա Կոնսալթնս ինթերնեյշնլ Կո»  (Կորեայի Հանրապետություն) ընկերություններին կթույլատրվի Ծրագրի շրջանակներում զբաղվել « Շինարարության որակի տեխնիկական հսկողություն » գործունեության տեսակով, ինչը հնարավորություն կտա ՀՀ օրենսդրության պահանջներին համապատասխան իրականացնել Ծրագիրն`ապահովելով վերջինիս բնականոն ընթացքը: 

ՏԵՂԵԿԱՆՔ
«Հյուսիսային միջանցքի արդիականացման ծրագրի շրջանակներում լիցենզավորման ենթակա գործունեություն իրականացնելու թույլտվություն տալու մասին»   ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ  

Սույն որոշման նախագծի ընդունումը ՀՀ 2020թ. պետական բյուջեի ծախսերի ավելացում կամ նվազեցում չի նախատեսում:
										

 ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «Հյուսիսային միջանցքի արդիականացման ծրագրի շրջանակներում լիցենզավորման ենթակա գործունեություն իրականացնելու թույլտվություն տալու մասին» ՀՀ կառավարության որոշման նախագիծը 

Սույն որոշման նախագիծը մշակվել է «Լիցենզավորման մասին» ՀՀ օրենքի  պահանջներին համապատասխան:
	

ՏԵՂԵԿԱՆՔ
«Հյուսիսային միջանցքի արդիականացման ծրագրի շրջանակներում լիցենզավորման ենթակա գործունեություն իրականացնելու թույլտվություն տալու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
									

ՑԱՆԿ
«Հյուսիսային միջանցքի արդիականացման ծրագրի շրջանակներում լիցենզավորման ենթակա գործունեություն իրականացնելու թույլտվություն տալու մասին» ՀՀ կառավարության որոշման նախագծի հեղինակների (մշակողների)

	Սույն նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
	






